
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

নেক্ড়ে ও ছাগলছানা।
১৫


কিনা, তাই আর চিবিয়ে খাবার সময় হ’ল না। কেবল সকলের ছোট্ট ছানাটি যে উনুনের ভিতর লুকিয়ে ছিল, তাকে বাঘ খুঁজে পেল না।

 বুড়ী ছাগল বাড়ী এসে দেখে, কি সর্ব্বনাশ! দরজা খোলা, খাট, আলমারী, বাক্স, সব উল্টো পাল্টা হয়ে আছে, বিছানা বালিশ ঘরময় ছড়ান রয়েছে, আর ছানারা কেউ নাই। তাদের নাম ধরে সে কত ডাক্ল, কেউ সাড়া দিল না; তার পর যখন ছোট ছানার নাম ধরে ডাক্তে লাগ্ল তখন উনুনের ভিতর থেকে সে ভয়ে কাঁপতে কাঁপতে বেরিয়ে এলো। তার কাছে সব কথা শুনে বুড়ী ছাগল চীৎকার করে কাঁদতে লাগ্ল। তারপর ছোটছানাকে নিয়ে বনের ভিতর চলে গেল।

 বনের ভিতর গিয়ে তারা দেখ্ল যে নেকড়ে বাঘ ছয়টি ছাগলছানা গিলে, পেট ঢাককরে, খুব নাকডাকিয়ে ঘুমচ্ছে। তাকে দেখে বুড়ী ছাগলের মনে হল যেন তার পেটের ভেতর কি নড়ছে। বুড়ী অমনি ছুটে গিয়ে বাড়ী থেকে ছুঁচ সুতো আর কাঁচি নিয়ে এলো, আর আস্তে আস্তে কাঁচি দিয়ে নেকড়ে বাঘের পেট কাট্তে লাগ্ল! পেট কাটতেই ছয়টা ছাগলছানা লাফিয়ে লাফিয়ে তার ভিতর থেকে বেরিয়ে এলো। তাদের কিনা আস্ত গিলে ফেলেছিল। তাই তারা তখনও মরেনি।

 তখন তারা সব ইঁট পাথর এনে নেকড়ে বাঘের পেটের ভিতর পূরে পেট সেলাই করে দিল। তারপর তারা নাচ্তে নাচ্তে বাড়ি চ’লে গেল।

		 এই পাতা শেষ সম্পাদিত হয়েছে ০৬:৪৪টার সময়, ৫ সেপ্টেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

